
Манфаатлар тґінашуви – Манфаатлар тґінашуви – 
иніирозга йґлиніирозга йґл
Манфаатлар тўқнашуви гирдобидаги ташкилот ёки корхона 
ҳеч қачон ривожлана олмайди. Бундай корхона раҳбари 
тушумларни ўз чўнтагига уриш билан чекланмайди, у атрофига 
ўзига хайрихоҳ яқинлари, таниш, дўсту қариндош ларини 
тўп лай бошлайди. Натижада, лавозимларга тажрибали соҳа 
мутахассислари ўрнига соҳадан узоқ кадрлар келиши ва бу 
ҳолат охир-оқибат соҳа инқирозига сабаб бўлиши мумкин. 
Манфаатлар тўқнашуви мана шундай ҳолатларга сабаб бўлиш 
билан бир қаторда ёшлар онгига ҳам салбий таъсир кўрсатади. 
“Тоғаси ишга олди”, “Отаси прокурор” “Холаси раҳбар” каби 
турли хил миш-миш лар ўз нав батида халқнинг ҳукуматга 
бўлган кайфиятининг ўзгаришига замин тайёрлайди. 44

,“БИЗ СОГЛОМ ХАЁТНИ ТАНЛАЙМИЗ!”“БИЗ СОГЛОМ ХАЁТНИ ТАНЛАЙМИЗ!”

“Адолат” социал-демократик партиясининг янги лойиҳасига старт берилди

Жаҳон соғлиқни сақлаш ташкилотининг маъ-
лумотларига кўра, яқин ўттиз йил ичида дунё 
бўйича саратон хасталигига чалинганлар сони 
деярли 80 фоизга кўпаяди. 

Статистик маълумотларга кўра, 2024 йил 1 ян-
варь ҳолатига кўра мамлакатимизда онкологик 
касалликлар билан оғриган беморлар сони 27 
900 нафарни ташкил этган. Афсуски, уларнинг 
856 нафари болалардир. 

Мазкур омилларни ҳисобга олган ҳолда, Сай-
ловолди дастурида аҳоли саломатлигини 
сақлашни устувор вазифалардан бири сифатида 
алоҳида қайд этган Ўзбекистон “Адолат” 
социал-демократик партияси ўзининг кенг 
кўламли “БИЗ СОҒЛОМ ҲАЁТНИ ТАНЛАЙМИЗ” 
лойиҳасига старт берди.  

Лойиҳамизнинг асосий мақсади – мамлака-
тимизда олиб борилаётган кенг кўламли ис-
лоҳотларда тиббиёт соҳасида, хусусан, бола-
лар ва катталарда учраб турадиган онкологик 
касаллик ларнинг олдини олиш, ушбу соҳага 
халқаро стандартларни жорий этиш, аҳоли са-
ломатлигини муҳофаза қилишнинг долзарб му-
аммолари бўйича комплекс илмий тадқиқот-
лар олиб бориш, шунингдек, аёллар ва болалар 
ўртасида тиббий кўрик ларни кўпроқ ташкил 
этиш, таълим олаётган ёшларга,  айниқса, қиз-
ларга тиббиёт бўйича маънавий-ахлоқий тар-
бия беришнинг самарали тизимини яратиш 
бўйича изчил чора-тадбирларни амалга оши-
ришдан иборат. 

Фракция йиғилишиФракция йиғилиши

Ушбу лойиҳа доирасидаги даст-
лабки ўзига хос тақдимот-тадбир 
Фарғона вилояти аҳолисининг “Адо-
лат” партиясига нисбатан ишончи ва 

эътиборига сазовор бўлди.
«Адолат» СДП Сиёсий Кенгаши раиси 

Робахон Махмудова партиянинг янги лойи-
ҳасини тақдимот қилиш мақсадида Респуб-
лика ихтисослаштирилган онкология ва 
радиология илмий-амалий тиббиёт мар-
кази Фарғона филиалида ўтказилган онко-
логия ва радиология соҳасига бағишлан-
ган республика семинарида иштирок этди.

Семинарда сўзга чиққан партия етак-
чиси партия Сайловолди дастурининг 
муҳим таркибий қисми бўлган «Биз соғлом 
ҳаётни танлаймиз!» лойиҳасининг мақ-
сад-моҳиятига тўхталиб, лойиҳа асосида 
партиянинг турли даражадаги ҳудудий 
ташкилотлари, депутатлик корпуслари 
ҳамда Республика ихтисослаштирилган 
онкология ва радиология илмий-ама лий 
тиббиёт маркази, унинг ҳудудий бўлинма-
лари вакилларидан иборат Ишчи гуруҳ ту-
зишни таклиф қилди.

Робахон Махмудова Ишчи гуруҳ режа-
сида онкологик касаллик ташхиси қўйил-
ган беморлар ҳақида статистик маълу-
мотлар олиб борилишини ўрганиш, мар-
каз ва унинг ҳудудий филиаллари ҳолати 
ҳамда моддий-техник базаси, жойлардаги 
ўрганиш лар натижаси бўйича аниқланган 
муаммо ва камчиликларни халқ депутат-
лари маҳаллий Кенгаш сессиялари муҳо-
камасига киритиш каби таклифларни ил-
гари сурди.

Партия етакчиси тадбир иштирокчи-
ларини партиянинг янги лойиҳаси ҳаётга 
татбиқ этилишида  фаол иштирок этишга 
чақираркан, “Халқ саломатлигини ҳимоя 
қилиш, сақлаш – барчамизнинг вазифа-
миз”, дея алоҳида қайд этиб ўтди.  

Якунда Сиёсий Кенгаш раиси партия са-
фига қўшилишга хайрихоҳлик билдирган 
онколог ва радиологларга аъзолик гувоҳ-
номаларини топширди. 

– Саратон касаллиги қанчалик 
эрта аниқланса, даъво муолажалари 
тизимли амалга ошириб борилса, 
унинг инсон саломатлиги ва ҳаётига 
бўлган хавфи камайиб бораверади. 
Бу тиббий ҳақиқатни халқимизнинг 
барча қатламларига етиб бори-
шини таъминлашда “Адолат” пар-
тияси билан ҳамкорлигимиз ўз сама-
расини беришига ишонамиз. Чунки 
партия доимо халқ билан юзма-юз 
тарғибот тадбирларини амалга 
оширмоқда, – деди Респуб лика 
ихтисослаштирилган онкология 
ва радиология илмий-амалий 
тиббиёт марказининг Фарғона 
филиали директори Отабек 

Каримов. – Бугун халқимиз ман-
фаатидан келиб чиққан ҳолда пар-
тия сафига кириш истагимни бил-
дирдим. Халқимизнинг саломатли-
гини муҳофаза қилишда партия нинг 
янги лойи ҳаси доирасида Фарғона 
вилоятининг барча шаҳар ва ту-
манларида кенг қамровли тад-
бирларни амалга оширишга кели-
шиб олдик.

– Ҳақиқатан ҳам, тиббиётчи-
лар партиянинг энг ишончли элек-
торати ҳисоб ланади, – деди ма-
лакали ҳамширалардан Холи-
дахон Маъмурова. – “Адолат” 
партия сининг шаҳар ва туман 

кенгашлари томонидан ўнлаб ҳам-
касбларимизга ва тиббиёт хо-
димларига ҳуқуқий манфаатлар 
ҳимоя сида ўз кўмакларини берган-
ларидан хабардорман. Мен ҳам 
партия сафига кирганимдан жуда 
ҳам хурсандман. 

Семинардан сўнг партия етакчиси Респуб-
лика ихтисослаштирилган онкология ва ради-
ология илмий-амалий тиббиёт марказининг 
вилоят филиалида яратилган шарт-шароит-
лар билан танишди. Танишув мобайнида 
Робахон Махмудова тиббиёт масканида да-
воланаётган беморлар билан суҳбатлашиб, 
даволаш жараёнлари билан қизиқди. 

Шунингдек, партия етакчиси Қува туман 
марказий поликлиникасида бўлиб, у ерда 
аҳоли ўртасида онкологик касаллик ларни 
илк босқичларида аниқлаш ва даволаш 
мақсадида ўтказилган тиббий кўрик жара-
ёнида иштирок этди.

«Адолат» СДП Сиёсий Кенгаши раиси 
кўрикка келган аёллар билан мулоқот қи-
лар экан, Ватан келажагининг бунёдкори 
бўлган, миллат давомчиларини дунёга кел-
тириб, уларни комил инсон қилиб тарбия-

ловчи аёллар ҳеч қачон ўз саломатлигига 
бефарқ бўлмаслиги кераклигини алоҳида 
таъкидлади. 

– Барча аёллар ҳам ёш бола-
ларини ташлаб, уй юмушлари-
дан ортиб, тиббий кўрикка бориш 
учун вақт топавермайди, – дейди 
кўрикда иштирок этган Саодатхон 
Олимова. – Вилоят марказидаги он-
кология шифохонасидан келган ши-
фокорлар турли замонавий аппа-
ратлар орқали бизни текширувдан 
ўтказишди. Саратон касаллигига 
чалинган инсон борки, умри поё-
нига етибди, деган фикр биз қиш лоқ 
одамларининг онгимизга сингиб 

кетган. Тиббий кўрик давомида 
агар касалликни илк босқичларида 
аниқлаб, ўз вақтида даво муолажа-
лари амалга оширилса, инсоннинг 
умрига умр қўшилишини тушиниб 
етдик. Энг муҳими, биз ҳар йили икки 
маротаба бу каби текширувлардан 
ўтиб туришни ўз олдимизга мақсад 
қилдик. Ахир ҳаммамиз ҳам фарзанд-
ларимиз орзу-ҳавасини кўришни ис-
таймиз. Шунинг учун бундай хайрли 
тадбирни амалга оширган “Адолат” 
партиясига миннатдорлик билдира-
ман.

– Мен партия етакчиси Робахон 
Махмудованинг вилоят ва Респуб-
лика Олий судларидаги фаолия-
тидан хабардорман. Судья аёл 
жуда ҳам жиддий бўлади, деб ўйлар 

эканман, – дейди фахрий педагог 
Олимахон Каримова. – Бугун икки 
келинимни тиббий кўрикка бирга 
олиб келгандим. Роба хон Махмудова 
“Адолат” партиясининг раҳбари 
эканлар. Тиббий кўрик жараёнларини 
кўздан кечириш баробарида кўрикка 
навбатда турган аёллар билан ҳам 
дилдан суҳбатлашдилар. Ҳурматим 
ошди. Айниқса, “Аёл кишининг умри 
оила, рўзғор юмушлари ва фарзанд 
тарбияси билан кечади. Ватанимиз 
учун яхши фарзандларни тарбия-
лаб бераётганларинг учун миннат-
дормиз. Аммо ҳар бирингиз ана шу 
қилган меҳнатларингизнинг роҳа-
тини кўришга ва бахтли яшашга 
ҳақлисиз. Шундай экан, ўз саломат-
лигингиз борасида қайғуришингиз 
ҳам адолатли бўлади. Агар оилада, 
маҳаллада, барча жойларда адо-
латли муносабат бўлса, инсонла-
раро меҳр-оқибат янада мус таҳкам 
бўлади”, деб айтган гаплари бизга 
ёқди. Бугунги тиббий кўрик учун ҳам 
партия етакчисига, вилоятимиз 
тиббиёт тизими раҳбарларига та-
шаккур, деймиз.   

Тиббий кўрикда Туркияда ишлаб чиқа-
рилган, энг сўнгги русумдаги Мобил мам-
мография комплекси ишлатилгани эъти-
борга сазовор бўлди.

– Ҳозир тасарруфимизда 15 та 
Мобил маммография комплекси мав-
жуд. Улар ёрдамида кўкрак бези са-
ратонини эрта аниқлаш учун тиб-
бий текширувлар қамрови янада 
кенгаяди ва илк бор барча ҳудуд-
лар маммография скрининги билан 
қамраб олинади,  – дейди тиббиёт 
фанлари доктори Акбар Ҳасанов. 
– Бугунги кўрикда ҳам малакали му-
тахассисларимиз тиббий текширув 
олиб бормоқдалар.

Кўрик давомида 300 нафардан зиёд қу-
валик хотин-қизлар онконазорат, онкоскри-
нинг, УЗИ текширувларидан ва тор доира-
даги шифокорлар кўригидан ўтказилди. 

Шундан сўнг Робахон Махмудова «Адо-
лат» СДП Фарғона вилоят кенгаши жамо-
аси ва шаҳар, туман кенгашлари раислари 
билан учрашди.

Гулчеҳра АҲМЕДОВА, 
Фарғона вилоят кенгаши 
матбуот котиби

МАҐАЛЛИЙ 
КЕНГАШ ВА 
ФУЈАРОЛИК 
ЖАМИЯТИ 
ИНСТИТУТЛАРИ 
µамкорлиги 
таъминланади

Олий Мажлис Қонунчилик пала-

тасидаги Ўзбекистон “Адолат” со-

циал-демократик партияси фрак-

циясининг навбатдаги йиғилишида 
маҳаллий давлат ҳокимияти орган-

лари фаолиятини такомиллашти-

ришга қаратилган қонун лойи ҳаси 
кўриб чиқилди.

Қайд этилганидек, янги таҳрирдаги Консти-
туция билан киритилган ўзгартириш ва қўшим-
чалар доирасида ҳоким ва Кенгаш раиси лаво-
зимлари бир-биридан ажратилгани “Маҳаллий 
давлат ҳокимияти тўғрисида”ги қонунга тегишли 
ўзгартириш ларни киритишни тақозо этмоқда.

Бир гуруҳ депутатлар томонидан қонунчилик 
ташаббуси ҳуқуқи асосида ишлаб чиқилган қо-
нун лойиҳаси билан маҳаллий Кенгашларга де-
путатлар орасидан сайланадиган раис бошчилик 
қилиши, унинг жамоатчилик асосида фаолият 
юритиши ва муддатидан олдин лавозимидан 
озод қилиниши мумкинлиги белгиланмоқда.

Шу билан бирга, ҳокимлар номзоди Кен-
гашларда кўриб чиқилаётганида уларнинг ҳу-
дудни ривожлантириш дастурини маҳаллий Кен-
гашларга тақдим этиш тартиби жорий этиляпти. 
Қолаверса, маҳаллий Кенгаш ва ҳоким қабул 
қиладиган ҳужжатлар Ягона электрон тизимда 
рўйхатдан ўтказилиши ва тизимга жойлаштири-
лиши, рўйхатдан ўтказилмаган ҳужжатларнинг 
ҳақиқий эмас, деб ҳисобланиши ва ҳуқуқий оқи-
батларга олиб келмаслиги мустаҳкамланмоқда.

Йиғилишда қонун лойиҳасини иккинчи 
ўқишга тайёрлаш жараёнида депутатлар, соҳа 
мутахассислари, ҳуқуқшунослар томонидан бил-
дирилган таклиф-тавсиялар инобатга олингани 
таъкид ланди. Хусусан, халқ депутатлари Кен-
гашининг иш тартибига Кенгаш текшируви ки-
ритилмоқда. Бундан ташқари, Кенгашлар ҳуду-
дий дастурлар, шунингдек, Кенгаш қарорлари 
лойиҳаларини ишлаб чиқишда ҳамда уларнинг 
ижросини назорат қилишда нодавлат нотижо-
рат ташкилотлари ва фуқаролик жамияти-
нинг бошқа институтлари билан ҳамкорлик қи-
лишлари мумкинлигига оид қоида ўрнатиляпти. 

Мунозаралардан сўнг қонун лойиҳаси юза-
сидан партия позицияси шакллантирилди ва те-
гиш ли қарорлар қабул қилинди.

“Адолат” СДП Андижон вилояти кен-

гаши фаоллари иштирокидаги йиғи-

лиш олдига шундай савол қўйилди. 
Партия вилоят кенгаши ходимлари ва 
ҳудудий кенгаш раислари ортга назар 
ташлаб, ўз иш фаолиятига танқидий 
кўз билан қарадилар.

Танқидий-таҳлилий руҳда ўтган йиғилишда 
иштирок этган “Адолат” СДП Сиёсий Кенгаши ра-
иси ўринбосари Улуғбек Расулов дастлаб Ўзбекис-
тондаги сиёсий жараёнлар, унда “Адолат” СДПнинг 
иштироки ва олдинда турган вазифаларга тўхталди. 
Сайловолди дастуримизда белгиланган вазифа-
лар ижросини таъминлаш, электоратимиз ишон-
чини ошириш ва сиёсий майдондаги ўрнимизни 
мус таҳкамлаш ҳар биримиздан янада фаолликни, 
ташаб бускорликни талаб этишини таъкидлади.

Андижонлик “адолатчилар” жорий йилнинг ўт-
ган даврида сезиларли ютуқларни қўлга киритишди. 
Партиявий тадбирларни ташкил этиш, хотин-қизлар 
ва ёшлар билан ишлаш, партиямизнинг танилувчан-
лигини ошириш ва сафимизни янги аъзолар билан 
кенгайтиришда ўсиш кузатилмоқда. Бу борада ай-
ниқса, Андижон шаҳар, Избоскан ва Жалақудуқ ту-
ман кенгашларида намунали иш ташкил этилган.

Ютуқлар баробарида камчиликлар ҳам йўқ 
эмас. Айрим туман кенгашлари томонидан пар-
тия сафига янги аъзолар қабул қилиш ва аъзолик 
бадалларини туширишда сусткашлик қилинмоқда. 
Булоқбоши, Бўстон, Шаҳрихон ва Қўрғонтепа ту-
манларининг етакчилари фаолликни ошириши 
лозим. Акс ҳолда, бу сиёсий жараёнларда партия 
фаолиятига салбий таъсир кўрсатиши мумкин. 

– Танқидий-таҳлилий руҳдаги йиғилишдан ўзи-
мизга хулоса қилиб олдик, – деди  Бўс тон туман 
кенгаши раиси Ўткирбек Зокиров. – Ташаббус 
бўлмаган, сусткашлик кузатилган жойда ижобий 
натижа бўлмаслиги аниқ. Берилган кўрсатмалар 
асосида фаолиятимизни янгича ташкил этамиз. 
Туман кенгаши фаоллари бу таклифимизни қўл-
лаб-қувватлашига ишонаман.

Йиғилишда иштирок этган партия Сиёсий Кен-
гаши масъул ходими Сарварбек Эргашев маҳал-
лий кенгашлардаги депутатлар фаолияти, сессия 
ва доимий комиссияларга масала киритиш юза-
сидан ўз фикрларини билдирди. Партия етакчиси 
ва маҳаллий кенгаш депутати биргаликда ишлаши 
лозимлиги, айрим туманларда бу борада етарли 
иш ташкил этилмаётганини кўрсатиб ўтди. 

Йиғилиш иштирокчилари жамоатчилик ора-
сига янада чуқурроқ кириб бориш мақсадида 
тарғибот ишларини кучайтиришга, ОАВ билан 
ишлаш, айниқса, ижтимоий тармоқлар билан ҳам-
корликни мустаҳкамлашга келишиб олдилар.  

Андижон вилоят кенгаши матбуот хизмати

ФАОЛИЯТИНГИЗ 
ЈОНИЈАРЛИМИ?

--
,,“БИЗ СОГЛОМ ХАЁТНИ ТАНЛАЙМИЗ!”“БИЗ СОГЛОМ ХАЁТНИ ТАНЛАЙМИЗ!”

Учрашувда вилоят кенгаши иш фаолияти, аъзолар сафини кенгайтириш, 
вилоятда депутатлик гуруҳлари томонидан сайловчилар мурожаатлари би-
лан тизимли ишлаш, аҳоли ўртасида партиянинг танилувчанлигини оши-
риш, аъзолик бадаллари тушумини тартибли йўлга қўйиш борасида амалга 
оширилаётган ишлар таҳлил қилинди. Қўлга киритилган ютуқлар билан бир 
қаторда йўл қўйилган камчиликларни бартараф этиш юзасидан зарур тав-
сия ва кўрсатмалар берилди.

Бу галги тиббий кўрик 30 июль – 
Халқлар дўстлиги куни муносабати 
билан Урганч тумани Чолиш шаҳар-
часидаги кўп миллатли “К.Отаниёзов” 
маҳалласида ташкил этилди.

Тиббий кўрикда мазкур маҳал-
лада истиқомат қилаётган ўзбек, қо-
зоқ, турк ман, қорақалпоқ миллатла-
рига мансуб аёллар ўртасида Респуб-
лика ихтисос лаштирилган онкология 
ва радиология илмий-амалий тиббиёт 
маркази Хоразм филиали маммологи 
Хадича Аллаберганова томонидан сут 
бези саратони бўйича мамаскриннинг 
ўтказилди. 

Кўрик давомида бир аёл сут бези са-
ратонидан гумон қилиниб, йўлланма 
асосида текширувга юборилди. 

Маммолог Хадича Аллаберганова, 
тиббий кўрикка йиғилган аёлларга 
йилда 1 марта маммолог кўригидан, 
маммаграфия, УЗИ ва бошқа тиб-

бий текширувлардан ўтиш муҳимли-
гини тавсия этди. 

Шунингдек, касалманд, ногиронлиги 
бор аёллар ҳам хонадонларида кўрик-
дан ўтказилди. 

– Беш йилдан буён қандли диабет-
нинг 1-тури билан касалланиб, азият 
чекиб келаман, – дейди 1-гуруҳ но-
гирони, қозоқ миллатига мансуб 
Соҳибжамол Жаннабоева. – Маҳалла 
фаолларига раҳмат, ҳолимдан хабар 
олиб туришади. Бугун ҳам шифокор-
лар текширувдан ўтказишди. Эъти-
бордан кўнглим тоғдек кўтарилди.  

Шунингдек, 71 ёшни қаршилаган, 
умрини таълим соҳасига бағишлаган, 
6 йилдан буён фалаж касаллиги билан 
оғриб келаётган, 1-гуруҳ ногирони  Зу-
лайҳо опа Тангриберганованинг ҳам ҳо-
лидан хабар олинди ва  хонадон аъзо-
лари тиббий кўрикдан ўтказилди. 

– Маҳалламизда 737 та хонадон, 

1036 та оила мавжуд бўлиб, 3862 на-
фар фуқаро истиқомат қилади, – 
дей ди маҳалла хотин-қизлар фаоли 
Хонбиби Кудабоева. –  1907 нафар 
турли миллатларга мансуб бўлган 
хотин-қизлар аҳил-иноқ яшашади. 
Маҳалламиз кўп миллатли ҳисобла-
нади. Ташкил этилган тиббий-кўрик 
аёлларимизга қаратилган эътибор, 
яратилган имконият бўлди. Аёллари-
миз уй-рўзғор юмушлари билан бўлиб, 
олис масофага кўрикдан ўтиш учун 

бора олмаётган эди. Хурсандмиз, соғ-
лигимизга қаратилган эътибор кўп 
миллатли маҳалламизга байрам туҳ-
фаси бўлди. 

Бир сўз билан айтганда, олиб бо-
рилаётган бу каби соғломлаштириш 
ишлари, халқимиз орасида онкологик 
касалликларнинг олдини олиш билан 
бир қаторда, мамлакатимизда инсон 
қад рини улуғлаш тамойилини ҳаётга 
самарали татбиқ этишда аҳамиятли-
дир. 

 Ўзбекистон “Адолат” со-
циал-демократик партияси-
нинг “Саломатлик йўлида 
бирлашайлик!” лойиҳаси 
доирасида партиянинг 
Марказий аппарати топ-
шириғига асосан, Респуб-
лика ихтисос лаштирилган 
онкология ва радиология 
илмий-ама лий тиббиёт 
маркази Хоразм филиали 
билан ҳамкорликда воҳа 
бўйлаб аёллар орасида он-
кологик касалликларнинг 
олдини олиш мақсадида 
тиббий кўриклар ташкил 
этилмоқда.

Ўз даврида илоҳий истеъдоди, юксак билим ва тафаккури, ва-
танпарварлиги билан ном қозонган Ажиниёз Қўсибой ўғли на-
фақат қорақалпоқ адабиёти, балки туркий халқлар адабиёти ри-
вожига салмоқли ҳисса қўшган шоир ва мутафаккир ҳисоб ланади.

Ажиниёз асарларини туркий халқлар вакиллари теран тушуниб, 
севиб ўқийди. Негаки, улуғ истеъдод эгаси Хивада Шерғозихон ва 
Қутлимурод иноқ мадрасаларида таълим олган, шарқ адабиёти-
нинг етук билимдони ҳисобланади.

Ажиниёз асарлари халқ орасидан ўтган асрнинг 30-йилларида 
йиғилиб бошланган ва 1949 йилда нашрдан чиққан. Шундан сўнг 
1960, 1961, 1965, 1975, 1988, 1994 ва 2014 йилларда танланган асар-
лари нашр этилган.

Атоқли адабиётшунос олимлар Н.Давқараев, Қ.Айимбетов, ака-
демиклар М.Нурмуҳаммедов ва Ҳ.Ҳамидов, шунингдек, А.Пирна-
заров, Б.Қалимбетов, А.Муртазаев, К.Мамбетов, А.Пахратдинов, 
К.Аллам бергенов каби олимлар шоир ҳақида кўплаб илмий мақо-
лалар ёзиб, халқимизга унинг асарлари мазмун-моҳиятини кенг 
очиб берган.

Давлатимиз раҳбарининг қарори шоир асарларини янада тарғиб 
қилиш ва ўрганиш имкониятини кенгайтирмоқда.

Айниқса, қарор билан шоирнинг “Танланган асарлар” тўпламини 
ўзбек ва қорақалпоқ тилларида нашр қилиш, унинг ҳаёти ва фао-
лиятига бағишлаб яратилган бадиий, илмий-оммабоп асарларни 
қайта чоп этиш ва тақдимотларини ўтказиш назарда тутилаётгани 
шоир асарларининг янада кенг оммалашувига хизмат қилади.

Бугун улуғ боболаримиз ҳаётини кино асарлари орқали ёшла-
римизга намуна қилиб кўрсатиш ишларига катта эътибор қара-
тилмоқда. Мана шу нуқтаи назардан давлат буюртмасига биноан 
Ажиниёз Қўсибой ўғлининг ҳаёти ва фаолиятига бағишланган 
саҳна асарлари ҳамда “Ажиниёз” бадиий-публицистик филь-
мини яратиш ва уларнинг тақдимотларини уюштиришга алоҳида 
урғу берилганлиги шоир ижодига бўлган юксак ҳурмат ва эҳти-
ром намунасидир.

Қарорда белгиланганидек, Нукус шаҳрида шоир ижодига бағиш-
ланган “Айт, сен Ажиниёзнинг қўшиқларидан” мавзусида мамлака-
тимиз ёш ижодкорларининг танлови, ижод мактаблари ўқувчилари 
ўртасида Ажиниёз Қўсибой ўғли ҳаёти ва ижодига бағишланган ин-
шолар танловини ўтказиш ёшлар орасида Ажиниёз асарларини те-
ран ўрганишга бўлган қизиқишнинг янада ортишига, маънавий он-
гининг юксалишига хизмат қилади.

Ватанни, туғилган ерни, эл-юртни севиш, шоир асарларининг 
бош мавзуси.

Эр йигитнинг давлати бор бошинда,
Ҳам оғаси, ҳам отаси қошинда,
Ҳар ким ўз элинда, тенги-тўшинда,
Йигит қадри бўлмас элдин айрилса.
Ҳақиқатан ҳам, одам боласи ўз элидан ажралиб яшаши мумкин 

эмас.
Қарорда шоир ҳаёти ва ижоди билан боғлиқ ўтказилиши зарур 

бўлган тадбирлар аниқ, равшан кўрсатилиб ўтилган.
Улардан, 2024 йилнинг сентябрь ойида Бадиий академиянинг 

Марказий кўргазмалар залида Ажиниёз Қўсибой ўғлининг ҳаёти ва 
ижодига бағишланган китоблар, тасвирий санъат асарлари ва халқ 
амалий санъати намуналари кўргазмасини ўтказиш, октябрь ойида 
Қорақалпоқ давлат университети ҳамда Алишер Навоий номидаги 
Тошкент давлат ўзбек тили ва адабиёти университетида Ажиниёз 
Қўсибой ўғлининг адабий меросини ўрганиш мавзусида халқаро 
илмий-амалий конференциялар уюштириш, Ажиниёз номидаги 
Нукус давлат педагогика институтида шоир музейини ташкил қи-
лиш, Ажиниёз Қўсибой ўғлининг Мўйноқ туманидаги қабрини обо-
донлаштириш ва унга ёдгорлик ўрнатиш, мазкур туманда Ажиниёз 
Қўсибой ўғли номидаги экопарк барпо этиш каби юксак аҳамиятга 
эга тадбирлар ҳар бир юртдошимизни бефарқ қолдирмайди, ушбу 
тадбирларда фаол иштирок этишга, хайр ли ва эзгу ташаббус ларга 
ўз улушини қўшишга чорлайди.

Энг қувонарлиси, 2024 йилнинг ноябрь ойида Алишер Навоий 
номидаги Ўзбекистон давлат академик катта театри ҳамда Бер-
дақ номидаги Қорақалпоқ давлат академик театрида Ажиниёз Қў-
сибой ўғли таваллудининг 200 йиллигига бағишланган тантанали 
адабий-бадиий хотира кечаларини ташкил этиш белгиланганлиги 
ҳисобланади.

Албатта, давлатимиз раҳбари қарори билан Ажиниёз Қўсибой 
ўғли таваллудининг юксак даражада нишонланиши, мамлакати-
мизда маънавиятимиз ва адабиётимиз, тарихимиз ва маданияти-
миз ривожига салмоқли ҳисса қўшган буюк боболаримизга, адаби-
ётга, ижод аҳлига кўрсатаётган юксак даражадаги ҳурмат, эътибор 
ва ғамхўрликнинг амалдаги юксак намунасидир.

ИЖОД АҐЛИНИ 
СЕВИНТИРГАН СЕВИНТИРГАН 

Замира АБДУЛЛАЕВА,
Хоразм вилоят кенгаши матбуот котиби

Давлатимиз раҳбарининг атоқли қорақалпоқ шоири 
ва мутафаккири Ажиниёз Қўсибой ўғли таваллуди-
нинг 200 йиллигини кенг нишонлаш тўғрисидаги 
қарори қабул қилиниши, бир томондан, маънавияти 
юксак, адабиётни севадиган халқимизни қувонтир-
ган бўлса, иккинчи томондан, биз, ижод аҳлини ҳам 
беҳат севинтиргани ҳақ гап.

МуносабатМуносабат

Ривож ОТАРБАЕВ,
 Ўзбекистон «Адолат» СДП 
Қорақалпоғистон Республикаси Кенгаши 
раиси ўринбосари, 
Ўзбекистон ва Қорақалпоғистон 
Ёзувчилар уюшмаси аъзоси, шоир

¤збекистон — инсон іадри ¤збекистон — инсон іадри 
улуІланган юртулуІланган юрт

“Адолат” СДП Андижон туман кенгаши фа-
оллари томонидан тумандаги 2-сон мусиқа ва 
санъат мактабида “Биз бир оиламиз” мавзусида 
тадбир ташкил этилди. Унда партия фаоллари 
билан бирга турли миллат вакиллари ва уларнинг 
фарзандлари иштирок этди.

Тадбирда сўз олганлар миллатлараро тотувлик, Ўз-
бекистонда миллатидан қатъи назар барча фуқаро-
лар тенг ҳуқуққа эга эканлигини таъкидладилар. Тинч-
лигимизни ифодаловчи расмлар кўргазмаси, мустақил-
лик ва дўстлик мавзусидаги қўшиқлар ижроси ҳамда спорт 
мусобақалари иштирокчиларнинг фаоллигини кўрсатди. 
Асосийси, беллашувларда дўстлик ғалаба қозонди.  

– Вилоятдаги барча Миллий маданий марказлар би-
лан ҳамкорликда ишлаяпмиз, – дейди “Адолат” СДП 
Андижон вилоят кенгаши раиси ўринбосари 
Малоҳатхон Мусаева. – Уларнинг тили ва урф-одат-
ларини, қадриятларини ҳурмат қилиш ва сақлаб қо-
лишга эътибор қаратилмоқда. Бу тинчликсевар дав-
латимиз сиёсатининг асосини ташкил этади. 

 Андижон вилоят кенгаши матбуот хизмати
* * *

30 июль – Халқлар дўстлиги куни муноса-
бати билан “Адолат” СДП Тошкент вилояти 
кенгаши ҳамда вилоят Қозоқ миллий-маданий 
маркази ҳамкорлигида "Ўзбекистон – инсон 
қад ри улуғланган юрт" мавзуида тадбир таш-
кил этилди. 

Янги таҳрирдаги Конституциямизнинг 4-моддасида 
Ўзбекистон Республикасининг давлат тили ўзбек тили 
экани мустаҳкамлангани баробарида, Ўзбекистон Рес-
публикаси ўз ҳудудида истиқомат қилувчи барча мил-
лат ва элатларнинг тили, урф-одати ва анъаналари ҳур-
мат қилинишини таъминлаши, уларнинг ривожланиши 
учун шароит яратиши қайд этилган. Шу асосда ҳозирги 
вақтда мамлакатимиз таълим муассасаларида 7 тилда 
ўқиш олиб борилаётгани, 10 дан ортиқ тилда газета ва 
журналлар чоп этилаётгани, 12 тилда теле-радио кўрса-
тувлари ва эшиттириш лари эфирга узатилаётгани жуда 
муҳимдир.

Тошкент вилояти ҳам кўп миллатли ҳудуд ҳисобла-
нади. Хусусан, вилоятда аҳолининг миллий таркиби 

бўйича ўзбеклар 70 фоиз, қозоқлар 12 фоиз, тожиклар 
5,5 фоиз, руслар 4,6 фоиз ва бошқа миллат вакиллари 
7,9 фоизни ташкил этади. Уларнинг ўз салоҳият ва иқти-
дорини тўла намоён этиши, жамият ишида фаол ишти-
рок этишида миллий-маданий марказлар муҳим аҳами-
ятга эга, албатта

“Адолат – инсон қадри учун” шиори остида ўтказил-
ган маънавий-маърифий тадбирда партиянинг вилоят 
кенгаши ходимлари, ЎзННТМА Тошкент вилояти ҳуду-
дий бўлинмаси, халқ депутатлари вилоят Кенгаши ҳузу-

ридаги нодавлат нотижорат ташкилотлари ва фуқаролик 
жамиятининг бошқа институтларини қўллаб-қувватлаш 
жамоат фонди, қозоқ, рус, корейс ва бошқа турли мил-
лий-маданий марказлар вакиллари, кенг жамоатчилик 
ва партия хайрихоҳлари иштирок этди.

“Адолат” СДП Тошкент вилояти кенгаши раиси 
Гулнора Аҳмедова тадбирда сўзга чиқиб, юртимиздаги 
ҳар бир миллат ва элат вакилларига дини, тили ва ирқи-
дан қатъи назар бир хил эътибор берилаётгани, уларни 
ҳар томонлама қўллаб-қувватлаш, турмуш шароитини 
яхшилашга катта эътибор қаратилаётгани, асосийси, 
инсон шаъни ва қадр-қиммати олий даражага кўтарил-
ганини таъкидлади. Шунингдек, бағрикенглик ғояси 
асосида бирлашган миллий-маданий марказлар фаоли-
ятини янада ривожлантириш хусусида ўзаро фикр алма-
шилди.

Тадбир доирасида қатнашчилар қозоқ миллий таом-
лари ва куй-қўшиқларидан баҳраманд бўлди. Қозоқ 
ҳамда бошқа миллатлар миллий-маданий марказлари 
томонидан ташкиллаштирилган концерт дастури тад-
бирга ўзгача кайфият бахш этди.

Иштирокчилар “Адолат” СДП Тошкент вилояти кен-
гаши эсдалик совғалари билан тақдирланди.

Тошкент вилоят кенгаши матбуот хизмати

* * *
Ўзбекистонда давлат сиёсати турли мил-

лат вакиллари ўртасидаги дўстликни мус-
таҳкамлашга қаратилган. Бу жараёнда ҳар 
бир халқнинг маданий бойликларини, меросини 
асраб-авайлаш муҳим ўрин тутади ва бунинг 
ёрқин намуналаридан бири Навоий вилояти-
даги Рус маданият марказидир.

Марказ фаоллари А.С.Пушкиннинг таваллудига 
бағиш ланган тадбирда замонавий талқинда «Шоҳ Сал-
тан ҳақида эртак» спектаклини тақдим этдилар. Ушбу 
ижодий сценарий муаллифи ва режиссёри марказ фа-
оли Наталя Мелашченко бўлди.

Айтиш жоизки, Навоий шаҳридаги барча миллий ма-
даният марказлари «Дўстлик уйи»нинг бир биносида 
жойлашган бўлиб, бир-бирини қўллаб-қувватлаб, ҳам-
корликда фаолият олиб боради..

Навоий вилоятининг рус маданият маркази рус халқи-
нинг тили ва маданиятини сақлаб қолиш ҳамда турли 
миллат вакилларининг ўзаро мулоқоти ва бирлашуви 
учун майдон саналади. Айнан шу каби эзгу ишлар Ўз-
бекистонни барча халқлар, миллатлар учун ҳақиқий уйга 
айлантиради.

Навоий вилоят кенгаши матбуот хизмати

Кейинги йилларда давлатимиз сиёсатининг устувор йўналишларидан бири – жамиятда миллатлараро тотувликни 
таъминлаш ва кўп миллатли ягона оила туйғусини мустаҳкамлаш, ёшларни миллий ва умуминсоний қадриятларга 
ҳурмат билан қараш руҳида тарбиялашдан иборатдир. Бош қонунимизда ҳам бу ўз ифодасини топган. Қолаверса, жамо-
атчилик билан ишловчи сиёсий партиялар фаолиятида ҳам бу масалалар алоҳида ўрин эгалламоқда.

Муҳаррам ДАДАХЎЖАЕВА,
Тошкент шаҳар кенгаши раиси

Бугунги кунда республика ҳудудида 41 мингдан ошиқ кўп квартирали уйлар бўлиб, 
унда квартира эгалари уй қавати, сони, коммуникация тармоғи ва лифтнинг мав-
жудлигига қараб, 1 кв метр учун 701 сўмдан 1830 сўмгача «квартплата» тўлайди. 
Бу минимал миқдор бўлиб, «квартплата» суммаси бундан ҳам юқори бўлиши мум-
кин.

«Квартплата» миқдори қандай белгиланади? Бу тўлов эвазига коммунал хизмат 
кўрсатувчи ташкилот айнан қандай ишларни бажариши шарт? Агар бажармаса, 
нима бўлади? Шу сингари саволларга жавоб берамиз.

«Квартплата» миқдори қандай белгиланади?
«Квартплата» (кўп квартирали уйларда умумий мол-мулкни сақлаш, ундан фойда-

ланиш, уни таъмирлаш ҳамда ободонлаштириш учун мажбурий бадаллар ёки тўлов-
лар) уй-жой мулкдорлари (яъни квартира эгалари) ҳамда коммунал хизмат кўрса-
тувчи ташкилот ўртасидаги келишувга кўра белгиланади.

Бунда тўлов миқдори кўрсатиладиган хизматлардан келиб чиқиб ўрнатилади. 
Аммо шу ўринда таъкидлаш лозимки, унинг миқдори Қурилиш ва уй-жой комму-
нал хўжалиги вазирлиги томонидан тасдиқланадиган минимал миқдорлардан кам 
бўлиши мумкин эмас. Кўп квартирали уйларни сақлаш бўйича мажбурий бадаллар 
ёки тўловларнинг энг кам миқдори ҳар икки йилда бир марта белгиланади.

«Квартплата» эвазига коммунал хизмат кўрсатувчи ташкилот айнан қандай 
ишларни бажариши шарт?

Қурилиш ва уй-жой коммунал хўжалиги вазирлиги томонидан кўп квартирали уй-
ларни талаб даражасида сақланишини таъминлаш учун зарур бўлган хизматлар ва 
ишларнинг минимал рўйхати тасдиқланган. Унга кўра, коммунал хизмат кўрсатувчи 
ташкилот умумий фойдаланишдаги мол-мулкни сақлаш ва кўп квартирали уйларга 
туташ ҳудудларни ободонлаштириш 16 турдаги иш ва хизматларни белгиланган дав-
рийликда бажариши шарт. Бунга қуйидагилар киради:

1. Кўп квартирали уйлардаги умумий фойдаланишдаги объектларни электр 
энергияси билан таъминлаш – доимий.

 2. Лифт ускуналарини техник мониторинг қилиш (ихтисослашган хизмат кўр-
сатувчи ташкилот билан шартномалар тузилган ҳолларда) –  доимий.

 3. Кўп квартирали уйларнинг фасад ва кириш йўлакларини талаб даражасида 
сақлаш ва таъмирлаш (уйга кириш йўлаги эшик ва деворларини таъмирлаш, суваш, 
бўяш) –  заруратга кўра.

 4. Ертўлада ўрнатилган ичимлик суви насосларини техник соз ҳолда бўлишини 
таъминлаш (қурилишда сув насосларини ўрнатиш лойиҳалаштирилмаган кўп 
квартирали уйлар бундан мустасно) –  доимий.

5. Кўп квартирали уйларнинг том қисми гидроизоляция қатламини тиклаш ва 
ямаш, ертўладаги коммуникация тармоқлари, шахталардаги коммуникация тар-
моқлари, электр энергияси тармоқларини соз ҳолда сақлаш ва жорий таъмирлаш 
(бўяш, оқлаш, ямаш, умумий фойдаланишдаги электр кабелларини алмаштириш, тик 
ва ётиқ қувурларни, ичимлик суви қувурларини таъмирлаш ва бошқалар) – доимий.

6. Новларни соз ҳолатда сақлаш ва уларни доимий тозалаш – доимий.
7. Иситишнинг уй ичидаги тизимини гидравлик пресслаш ва уни тармоқдаги сув 

билан тўлдирган ҳолда ювиш (локал ва марказий иситиш тизимида иситиладиган 
уйлар учун), шунингдек, уй ичидаги иссиқлик тизимларини зарур тарзда сақлаш ва 
хизмат кўрсатиш – бир йилда бир марта.

8. Кўп квартирали уйларнинг иссиқлик изоляциясини таъминлаш, шу жумладан, 
герметизация ҳамда кириш йўлакларининг дераза ва эшик ёриқларини (шу жумла-
дан, шахталар ва туйнукларни) ойна билан беркитиш ишларини бажариш бўйича 
тегишли чора-тадбирлар кўриш – куз-қиш мавсумида.

9. Кўп квартирали уйларни дератизациялаш ва дезинсекциялаш, уйга туташ ҳу-
дуддаги маҳаллий тозалаш иншоотлари (септиклар) ва ташқи ҳожатхоналарни 
дезинфекциялаш –  заруратга кўра.

10. Оқова хандақларини (ўраларини) бўшатиш (оқова тармоғига уланмаган уй-
лар учун) –  уч ойда бир марта.

 11. Кўп квартирали уйларнинг кириш йўлаклари ва лифт хоналарини тозалаш 
–  ҳафтада бир марта.

12. Ёнғинга қарши тадбирларни амалга ошириш – доимий.
 КЎП КВАРТИРАЛИ УЙЛАРГА ТУТАШ ҲУДУДЛАРНИ ОБОДОНЛАШТИРИШ
 13. Бошқарув органлари бошқарувидаги кўп квартирали уйларга тегишли бўлган 

болалар ва спорт майдончаларининг техник ҳолатини сақлаш, тозалигини таъмин-
лаш ҳамда уларни таъмирлаш – доимий.

14. Ҳудудни ободонлаштириш, ўт ўриш, дарахтларни буталаш – доимий.
15. Ноқулай об-ҳаво шароитида кириш йўлакларини қордан тозалаш ва музларни 

тушириш – заруратга кўра.
 16. Туташ ҳудудларни тозалаш (супуриш) – уч кунда бир марта.
 Таъкидлаш лозимки, коммунал хизмат кўрсатувчи ташкилотлар квартира эгалари 

билан тузилган шартномага асосан юқорида кўрсатилгандан ташқари бошқа иш, хиз-
матларни ҳам бажариши мумкин.

Агар коммунал хизмат кўрсатувчи ташкилот ўз мажбуриятларини бажар-
маса, қандай мурожаат қилиш керак?

Агарда коммунал хизмат кўрсатувчи ташкилот умумий фойдаланишдаги 
мол-мулк ни сақлаш ва кўп квартирали уйларга туташ ҳудудларни ободонлаштириш 
борасидаги ўз мажбуриятларини бажармаса, унга бевосита борган ҳолда ёки онлайн 
равишда мурожаат қилиш мумкин. 

Кўп квартирали уйга хизмат кўрсатувчи ташкилот (номи, манзили, алоқа рақам-
лари ва бошқалар) тўғрисидаги маълумотларни «Mening uyim» портали (https://
my.kommunal.uz) орқали аниқлаш ва унга мурожаат қолдириш мумкин.

Порталда 18 та тоифадаги ҳолат бўйича хизмат кўрсатувчи ташкилотга мурожаат 
қолдириш, шунингдек, қўшнилар томонидан киритилган мурожаатларни кўриш ва 
аризалар ҳолатини кузатиш имконияти мавжуд.

Агар коммунал хизмат кўрсатувчи ташкилот ўз мажбуриятларини бажармаса 
нима бўлади?

Хизмат кўрсатувчи ташкилот шартномадаги мажбуриятлар бажармаса, квартира 
эгалари у билан тузилган шартномани бекор қилиш масаласини ўзаро кўриб чиқиши 
мумкин.

Хусусан, «Кўп квартирали уйларни бошқариш тўғрисида»ги қонунга асосан ком-
мунал хизмат кўрсатувчи ташкилот шартномани бажармаса, квартира эгалари уму-
мий йиғилиш қарорига асосан шартномани бекор қилиш ва бошқа ташкилотни тан-
лаш тўғрисида қарор қабул қилиши мумкин.

Кўп квартирали уйдаги жойлар мулкдорларининг умумий йиғилиши
Юқорида айтилгандек, коммунал хизмат кўрсатувчи ташкилот билан шартнома 

умумий йиғилиши қарори билан бекор қилиниши мумкин.
Умумий йиғилиш йилига камида бир марта чақирилади. Навбатдан ташқари уму-

мий йиғилиш квартира эгаларининг камида 10 фоизининг ташаббуси билан чақири-
лиши мумкин. Шунингдек, коммунал хизмат кўрсатувчи ташкилот қонунчиликни буз-
ган ҳолларда Уй-жой фонди инспекциясининг мансабдор шахси навбатдан ташқари 
умумий йиғилишни чақириш ташаббуси билан чиқиши мумкин.

Умумий йиғилишни ўтказиш тўғрисида хабардор қилиш тегишли эълонни уйлар-
нинг ҳар бир кириш йўлагига осиб қўйиш ёки эълонни мулкдорларга имзо қўйди-
риб топшириш орқали амалга оширилади. Умумий йиғилишда қарор қабул қили-
ниши учун барча жойлар мулкдорларининг ёки улар вакилларининг 50 фоизидан 
кўпроғи ҳозир бўлиши керак. Умумий йиғилишнинг қарори, агар уни ёқлаб жойлар 
мулкдорларининг ёки уларнинг умумий йиғилишда ҳозир бўлган вакилларининг эл-
лик фоизидан кўпроғи овоз берса, қабул қилинган деб ҳисобланади. Умумий йиғи-
лиш қарори баённома билан расмийлаштирилади. Баённома жойларнинг мулкдор-
лари орасидан сайланадиган йиғилиш раиси ва котиби томонидан имзоланади. Баён-
номага йиғилишда иштирок этган шахсларнинг рўйхати ҳар бир муҳокама этилаётган 
масала бўйича уларнинг хоҳиш-иродаси акс эттирилган, уларнинг имзолари билан тас-
диқланган ҳолда илова қилинади.

Муроджон НАЖМИДДИНОВ

КОММУНАЛ ХИЗМАТ: КОММУНАЛ ХИЗМАТ: 
мажбуриятлар ва мажбуриятлар ва 

вазифалар вазифалар 

иніирозга йґлиніирозга йґл
Манфаатлар 
тўқнашуви 
билан боғ-
лиқ ҳужжат-
ларнинг мах-

фийлигини таъминлаш 
ҳам айнан шулар жум-
ласидандир. Маълумот-
лар аниқланиш жараёни 
қатъий сир сақланиши 
ишга учинчи шахслар-
нинг аралашмаслигига 
кафолат бўла олади. Ман-
фаатлар тўқнашувларини 
аниқлаш юзасидан са-
раланган ҳодимлар ҳам 
сир тутилиши, шахси 
очиқланмаслиги зарур.

“Адолат” социал-демократик пар-
тиясининг Сайловолди дастурида 
асосий йўналишлардан бири сифа-
тида халқ номидан, халқ учун ва халқ 
манфаатлари йўлида хизмат қила-
диган адолатли жамият қуриш бел-
гиланган. Аммо манфаатлар тўқна-
шуви бу мақсадга тўсиқ бўлади. У 
нафақат мамлакат ривож ланишига, 
балки партиямиз мақсадлари ва юр-
тимиз ёшларининг келажаги ҳамда 
орзуларига ўзининг салбий таъси-
рини кўрсатади.

Манфаатлар тўқнашуви гирдоби-
даги ташкилот ёки корхона ҳеч қачон 
ривожлана олмайди. Бундай кор-
хона раҳбари тушумларни ўз чўн-
тагига уриш билан чекланмайди, у 
атрофига ўзига хайрихоҳ яқинлари, 
таниш, дўсту қариндош ларини тўп-
лай бошлайди. Натижада, лавозим-
ларга тажрибали соҳа мутахассис-
лари ўрнига соҳадан узоқ кадрлар 
келиши ва бу ҳолат охир-оқибат соҳа 
инқирозига сабаб бўлиши мумкин. 
Манфаатлар тўқнашуви мана шун-
дай ҳолатларга сабаб бўлиш билан 
бир қаторда ёшлар онгига ҳам сал-
бий таъсир кўрсатади. “Тоғаси ишга 
олди”, “Отаси прокурор” “Холаси 
раҳбар” каби турли хил миш-миш-
лар ўз нав батида халқнинг ҳукуматга 
бўлган кайфиятининг ўзгаришига за-
мин тайёрлайди. 

Шу каби ҳолатларнинг олдини 
олиш мақсадида Ўзбекистон Рес-
публикасининг “Манфаатлар тўқ-
нашуви тўғрисида”ги қонуни Қо-
нунчилик палатаси томонидан қа-
бул қилиниб, Сенат томонидан 
тасдиқланди.

Қонуннинг манфаатлар тўқна-
шуви ҳолларини тартибга солиш 
учун уларнинг ўзига хос хусусиятла-
рини ҳисобга олган ҳолда тегиш ли 
чоралар кўриш кераклиги таъкид-
ланган 4-боб, 24-моддаси алоҳида 
эътиборга молик. Унда келтирил-
ган қуйидаги тартиб мамлакати-
мизда манфаатлар тўқнашувини ке-
лажакда жиддий равишда пасайти-
ришга асос бўла олади:

- ўзига нисбатан манфаатлар 
тўқнашуви юзага келган раҳбар-
нинг бевосита бўйсунувидаги дав-
лат органи ёки бошқа ташкилот 
ходимини манфаатлар тўқнашуви 
юзага келмайдиган бошқа раҳбар-
нинг бўйсунувига ўтказиш;

- давлат органи ёки бошқа таш-
килот ходимини манфаатлар 
тўқнашуви юзага келиши мумкин 
бўлган коллегиал орган таркиби-
дан ихтиёрий равишда ўзини ўзи 
рад этиши орқали ёки мажбуран 
четлаштириш;

- давлат органи ёки бошқа таш-
килот ходимининг лавозим маж-

буриятлари ёки хизмат вако-
латлари доирасини қайта кўриб 
чиқиш;

- давлат органи ёки бошқа таш-
килот ходимининг давлат орга-
нининг ёки бошқа ташкилотнинг 
манфаатлар тўқнашувига олиб 
келиши мумкин бўлган ахбороти-
дан ва ҳужжатларидан фойдала-
нишига чекловлар белгилаш;

- давлат органи ёки бошқа таш-
килот ходимининг якка тартибда 
қарорлар қабул қилишга доир вако-
латларини қонунчиликка мувофиқ 
амалга ошириши устидан колле-
гиал назоратни таъминлаш;

- давлат органининг ёки 
бош қа ташкилотнинг ходимига 
ўзидаги шахсий манфаатдорликни 
қонунчиликка мувофиқ бартараф 
этиши тўғрисида таклифлар тақ-
дим этиш;

- ходим томонидан ўзи меҳнат 
(хизмат) фаолиятини амалга 
ошираётган давлат органининг 
ёки бошқа ташкилотнинг манфа-
атларига зид бўлган шахсий ман-
фаатдорлигидан воз кечиши;

- давлат органи ёки бошқа таш-
килот ходимининг шахсий манфа-
атдорлигини бартараф этиш чо-
раларини кўриш мумкин бўлмаган 
тақдирда, ходимнинг розилиги 
асосида уни аввалги лавозимига 
тенг бошқа лавозимга ўтказиш 
ёки меҳнат шартномасини (кон-
трактни) умумий асос ларда бекор 
қилиш.

Давлат органлари ёки бошқа 
ташкилотлар томонидан манфаат-
лар тўқнашувини тартибга солишга 
доир чораларни кўриш чоғида би-
рор-бир шахсларга, гуруҳларга ёки 
ташкилотларга афзаллик, устун-
лик беришга ёхуд давлат органла-
рининг ёки бошқа ташкилотларнинг 
ходимларини, шунингдек, фуқаро-
ларни камситишга йўл қўйилмайди.

Давлат органлари ёки бошқа 
ташкилотлар ўз ходими билан 
ўзаро келишувга кўра, манфаат-
лар тўқнашувини тартибга солиш 
юзасидан қонунчиликда тақиқлан-
маган бошқа чораларни ҳам кўриши 
мумкин.

Бундан ташқари қонун ҳужжа-
тида манфаатлар тўқнашуви ху-
сусида тартиб-қоидалар аниқ 
белгиланган. Манфаатлар тўқна-
шуви билан боғлиқ ҳужжатлар-
нинг махфийлигини таъминлаш 
ҳам айнан шулар жумласидандир. 
Маълумотлар аниқланиш жара-
ёни қатъий сир сақланиши ишга 
учинчи шахсларнинг аралашмас-
лигига кафолат бўла олади. Ман-
фаатлар тўқнашувларини аниқлаш 
юзасидан сараланган ходимлар 
ҳам сир тутилиши, шахси очиқлан-
маслиги зарур. 

Бундан ташқари, манфаатлар 
тўқнашуви ҳақида хабар берган 
фуқаролар моддий ва маъна-
вий тақдирланишлари, (фуқаро 
хоҳишига кўра) шахслари сир 
сақланиши таъминланиши ло-
зим.

Манфаатлар тўқнашувига қарши 
курашиш барчамизнинг ўз қўли-
мизда. Бу каби нохуш жараёнларни 
бартараф этиш учун атрофимизда 
бўлаётган воқеаларга бефарқ бўл-
маслигимиз зарур. 

Манфаатлар тўқнашуви барча мамлакатларда қорала-
нувчи ҳолатдир. Ўзи аслида манфаатлар тўқнашуви нима? 
Манфаатлар тўқнашуви шахснинг шахсий (бевосита ёки 
билвосита) манфаатдорлиги унинг ўз лавозим ёки хиз-
мат мажбуриятларини лозим даражада бажаришига таъ-
сир кўрсатаётган ёхуд таъсир кўрсатиши мумкин бўлган 
ҳолатдир. Бундан ташқари, шахсий манфаатдорлик билан 
фуқароларнинг, ташкилотларнинг, жамиятнинг ёки дав-
латнинг ҳуқуқлари, қонуний манфаатлари ўртасида қара-
ма-қаршилик юзага келаётган (мавжуд манфаатлар тўқна-
шуви) ёки юзага келиши мумкин бўлган (эҳтимолий ман-
фаатлар тўқнашуви) вазият ҳамдир. 

Масалан, кодекснинг 179-моддасида қайд 
этилган “Сохта тадбиркорлик” жиноятини олай-
лик. Сохта тадбиркорлик, яъни уставида кўрса-
тилган фаолиятни амалга ошириш мақсадини 
кўзламасдан ссудалар, кредитлар олиш, фой-
дани (даромадни) солиқлардан озод қилиш 
(солиқларни камайтириш) ёки бошқача мул-
кий манфаат кўриш мақсадида корхоналар 
ва бош қа тадбиркорлик ташкилотлари тузиш 
базавий ҳисоблаш миқдорининг юз баравари-
дан икки юз бараваригача миқдорда жарима 
ёки беш йилгача муайян ҳуқуқдан маҳрум қи-
лиш ёхуд уч йилгача ахлоқ тузатиш ишлари ёки 
бир йилдан уч йилгача озодликни чеклаш ёки уч 
йилгача озодликдан маҳрум қилиш билан жа-
золанади. Таърифланишидан келиб чиққанда, 
унчалик ваҳимали ёки оқибати аянчли кўрин-
маса-да, мазкур қилмишнинг давлат ва жамият 

манфаати учун келтирадиган зарари аҳамият-
сиз эмас.

Ёки кодекснинг “Ҳайвонот ёки ўсимлик дунё-
сидан фойдаланиш тартибини бузиш” дея ном-
ланган 202-моддаси 3-қисми “ж” бандига му-
вофиқ, ов қилиш ва балиқ овлаш ёки ҳайвонот 
дунё сининг бошқа турларини тутиш қоидаларини 
бузиш, кам ёб ва йўқолиб бораётган ҳайвон турла-
рини тутишнинг ёхуд ёввойи ҳолда ўсувчи ўсим-
ликларнинг доривор, озуқавий ва манзарали (де-
коратив) турларини йиғиш ёки тайёрлашнинг бел-
гиланган тартибини ёки шартларини, шунингдек, 
муҳофаза этиладиган табиий ҳудудлардаги ҳай-
вонот ёки ўсимлик дунёсидан фойдаланиш тар-
тибини бузиш Ўзбекистон Республикасининг Қи-
зил китобига киритилган ҳайвонот ёки ўсим-
лик дунё си турларини нобуд қилган ҳолда содир 
этилган бўлса, базавий ҳисоблаш миқдорининг 
тўрт юз бараваридан олти юз бараваригача миқ-
дорда жарима ёки уч йилдан беш йилгача озод-
ликни чеклаш ёхуд уч йилдан беш йилгача озод-
ликдан маҳрум қилишга сабаб бўлади.

Етказилган моддий зарарнинг ўрни уч карра 
миқдорда, Ўзбекистон Республикасининг Қизил 
китобига киритилган камёб ва йўқолиб бораётган 

ҳайвонот ҳамда ўсимлик дунёси турларига нисба-
тан етказилган зарарнинг ўрни эса беш карра 
миқдорда қопланган тақдирда, озодликни чеклаш 
ва озодликдан маҳрум қилиш тариқасидаги жазо 
қўлланилмайди.

Ахборот технологиялари тараққий этган айни 
пайтда “Компьютер саботажи” дея номланган жи-
ноят ҳам юз бермоқда. Хўш, бу нима дегани?

Жиноят кодексининг 2785-моддаси “Компью-
тер саботажи” дея номланган. Унда қайд этили-
шича, ўзганинг компьютер ускунасини ёки хиз-
матда фойдаланиладиган компьютер ускунасини 
қасддан ишдан чиқариш, шунингдек, компьютер 
тизимини бузиш (компьютер саботажи) уч йил-
гача муайян ҳуқуқдан маҳрум қилиб, базавий ҳи-
соблаш миқдорининг уч юз бараваридан тўрт юз 
бараваригача миқдорда жарима ёки икки йилгача 
озодликни чеклаш ёхуд икки йилгача озодликдан 
маҳрум қилиш билан жазоланади.

Борди-ю ўша ҳаракатлар бир гуруҳ шахслар 
томонидан олдиндан тил бириктириб, ёинки та-
кроран ёки хавфли рецидивист томонидан содир 
этилган бўлса, айбдорга икки йилдан уч йилгача 
ахлоқ тузатиш ишлари ёки икки йилдан уч йил-
гача озодликни чеклаш ёхуд икки йилдан уч йил-
гача озодликдан маҳрум қилиш жазоси тайинла-
нади.

Хулоса қилиб айтганда, жиноятнинг катта-ки-
чиги бўлмайди. Бинобарин, ҳар бир ишни қонунга 
мувофиқ амалга оширган инсон фақат фойда 
кўради, зарар эмас. Айни ҳақиқатни асло унут-
маслик керак.

“КОМПЬЮТЕР САБОТАЖИ”: “КОМПЬЮТЕР САБОТАЖИ”: 
У ЈАНДАЙ ЖИНОЯТ?У ЈАНДАЙ ЖИНОЯТ?

Аксарият ҳолларда “жиноят” деганда ҳамюртларимиз ўғрилик, фирибгарлик, 
босқинчилик, товламачилик, қотиллик ёки порахўрлик сингари оғир ва ўта 
оғир жиноятларни тушунишади. Аммо кундалик ҳаётимизда бизга арзимасдек 
бўлиб туюлган ноқонуний хатти-ҳаракатлар ҳам борки, Ўзбекистон Республи-
касининг Жиноят кодексида улар учун ҳам жиноий жавобгарлик белгиланган.

Баҳромжон БЕРДИЕВ,
жиноят ишлари бўйича Мирзо 
Улуғбек туман суди судьяси

Адолат тарозисиАдолат тарозиси

Дунё мамлакатлари ижтимоий-сиёсий тараққиётидаги 
турфа хиллик уларнинг сайлов тизимларида ҳам ўз аксини 
топган бўлиб, бу ҳолат мажоритар, пропорционал ва аралаш 
сайлов тизимларининг шаклланишига сабаб бўлди.

Қодир ЖЎРАЕВ,
Олий Мажлис Қонунчилик палатасининг 
Халқаро ишлар ва парламентлараро алоқалар 
қўмитаси раисининг ўринбосари

Biz va  dunyoBiz va  dunyo

Халқаро муносабат-
ларда ташрифларнинг 
аҳамияти жуда юқори. 
Бунда асосан давлат 
ёки ҳукумат раҳбари 
бошчилигидаги деле-
гация бош қа бир дав-
лат таклифи билан 
икки давлат ўртасидаги 
алоқаларни янада мус-
таҳкамлаш, низолар ва 
совуқ муносабатларни 
илиқлаштириш, ечи-
мини кутаётган масала-
ларни ҳал қилиш учун 
ташриф буюради. 

ладиган сайлoвда ҳам қатнашиши 
мумкин. Бунинг учун нoмзoднинг 
кўп мандатли сайлoв oкругига ҳам, 
бир мандатли сайлoв oкругига ҳам 
айнан бир сайлoв бирлашмасидан 
ёки сайлoв блoкидан кўрсатилиши 
шарт қилиб қўйилади.

Аралаш сайлов тизимида, энг ав-
вало, сайловчилар овозларини мак-
симал инобатга олиш таъминла-
нади. Можаритар сайлов тизими 
асосида муваффақият қозона олма-
ган партияларга ўзлари олган овоз-
ларга мутаносиб равишда депутат-
лик ўринларини олишга имконият 
яратади ҳамда жамиятда ҳақиқий 
кўппартиявийлик тизимини ривож-
лантиришга хизмат қилади.

Аралаш сайлов тизимида бўшаб 
қолган депутатлик ўринлари сайлов-
ларда тақдим этилган сиёсий пар-
тияларнинг рўйхатидаги номзодлар 
ҳисобидан тўлдирилади. Бу эса сай-
ловларни ўтказиш билан боғлиқ дав-
лат бюджети харажатларини қисқар-
тиришга хизмат қилади.

Аралаш тизимнинг қўлланилиши 
икки гуруҳдаги депутатларнинг сай-
ланишига oлиб келади. Биринчиси – 
муайян сайлoв oкругида ўз сайлoв-
чилари билан узвий боғланган депу-
тат бўлиб, у сайлoвчилар oлдида ўз 
масъулиятини тўлиқ ҳис этади. Ик-
кинчиси эса партиявий рўйxат асo-
сида сайланган депутат бўлиб, у 
маълум oкруг сайлoвчиларига унча 
таниш бўлмаслиги мумкин, зеро, 
сайлoвчи oвoз бериш пайтида ай-
нан унга эмас, балки партия рўй-
xати учун oвoз берган эди. Нати-
жада сайланган депутат ўзини му-
айян сайлoв oкруги сайлoвчилари 
oлдида эмас, балки уни рўйxатга 
киритган партия oлдида ҳисoбдoр 
сезади.

Ўзбекистонда ҳам аралаш сайлов 
тизимига ўтишнинг ҳуқуқий асослари 
яратилди, жумладан, 2023 йилда қа-
бул қилинган янги қонунга мувофиқ 
Ўзбекистон Республикаси Сайлов 
кодексига ва амалдаги қонунларига 
аралаш сайлов тизимига ўтишни 
кўзда тутувчи муҳим ўзгартириш ва 
қўшимчалар киритилди. Бироқ, ара-
лаш сайлов тизимини ҳаётга татбиқ 
қилиш жараёни энди-энди бошлан-
моқда. Чунончи, жорий йилнинг ок-
тябрь ойида бўлиб ўтадиган парла-
мент сайловлари илк марта аралаш 
сайлов тизими асосида ташкил қи-
линади. Бунда Олий Мажлис Қо-
нунчилик палатасидаги депутатлик 
ўринларининг 50 фоизи мажоритар 
тизим асосида, қолган 50 фоизи эса 
пропорционал, яъни партияга овоз 
бериш орқали сайланиши назарда 
тутилмоқда.

Демак, яқинда бўлиб ўтадиган 
сайловларда Қонунчилик палатаси-
нинг 75 нафар депутатини сайлаш 
учун мамлакатимиз ҳудудида етмиш 
бешта ҳудудий бир мандатли сайлов 
округлари, партия рўйхати асосида 
бошқа 75 нафар депутатларни сай-
лаш учун эса Ўзбекистон Республи-
касининг бутун ҳудудида ягона сай-
лов округи ташкил қилинади. 

Маълумки, партия рўйхати асо-
сида сайланган депутатлар муайян 

Агар мажоритар сайлов тизими 
конкрет номзоднинг сайлов окру-
гида сайловчиларнинг кўпчилик ово-
зини олиши зарурлиги билан тав-
сифланса, пропорционал сайлов 
тизими вакиллик органига ўз ном-
зодларини кўрсатган партиялар ўр-
тасида мандатларни тақсимлаш 
улар олган овозлар сонига мувофиқ 
амалга оширилишини билдиради.

Бироқ мажоритар ва пропорцио-
нал сайлов тизимларининг ҳар ик-
каласи ҳам айрим камчиликларга 
эга эканлигини кузатиш мумкин. Ма-
салан, мажоритар сайловда парла-
ментни шакллантиришда сайлов-
чилар томонидан берилган ҳар бир 
овоз эмас, балки сайловда ғолиб 
бўлган номзодга берилган овозлар 
инобатга олинади, холос. Мағлуб 
номзодларга берилган овозлар 
эса бирор бир аҳамиятга эга бўл-
майди, яъни “куйиб” кетади. Бун-
дан ташқари, сайловда асосий эъти-
бор номзодларга қаратилгани боис, 
ушбу тизим кўппартиявийликнинг 
ривожланишига етарлича шароит 
яратмайди.

Мажоритар сайлов тизимининг 
яна бир камчилиги – биринчи турда 
кўрсатилган номзодларнинг ҳеч 
бири сайланмаслиги эҳтимоли-
нинг мавжудлигидир. Бунда так-
рорий овоз бериш ва уни молия-
вий таъминлаш зарурати пайдо 
бўлади. Молиявий таъминот ма-
саласи, шунингдек, вакиллик орга-
нидаги бўшаб қолган депутатлик 
ўрнини тўлдиришда ҳам юзага ке-
лади. Бу дегани – давлат бюджети-
дан сайлов харажатлари учун ҳар 
беш йилда бир марта эмас, балки 
доимий равишда маблағлар сарф-
ланиши тақозо этилади.

Шу каби айрим камчиликларни 
пропорционал сайлов тизимида ҳам 
учратиш мумкин. Жумладан, ҳеч бир 
партия сайловчиларнинг мутлақ 
кўпчилик овозини тўплай олмаса, 
ҳуқуматни шакллантириш учун у 
бошқа сиёсий партиялар билан ко-
алиция тузишга мажбур бўлади. Бу 
эса тузилажак парламент кўпчи-
лиги ва ҳукуматнинг барқарор фао-
лият юритишига маълум даражада 
тўсқинлик қилиши мумкин.

Аралаш сайлов тизими эса мажо-
ритар ва пропорционал сайлов ти-
зимларидаги ушбу камчиликларни 
бартараф этиш билан бирга улар-
нинг афзал жиҳатларини ўзида на-
моён этади. Бунда парламент де-
путатларининг бир қисми партия-
ларнинг номзодлар рўйхатига 
овоз бериш орқали сайланса, қол-

ган қисми мажоритар тартибда 
алоҳида номзодларга овоз бериш 
орқали сайланади. Аралаш тизим 
сайловчиларнинг овозларини тў-
лиқроқ ҳисобга олишга ҳисса қўшади 
ва мамлакатдаги сиёсий вазиятнинг 
ҳақиқий манзарасини аниқроқ акс эт-
тиради.

Бугунги кунда аралаш сайлов ти-
зими дунё мамлакатларида тобора 
оммавийлашиб бораётганини ку-
затиш мумкин. Мутахассисларнинг 
фик рича, сўнгги йилларда мажо-
ритар ва пропорционал сайлов ти-
зимларининг энг яхши жиҳатларини 
ўзаро уйғунлаштириш мақсадида 
Марказий ва Шарқий Европадаги 
бир қатор давлатларда аралаш сай-
лов тизимини жорий қилиш тенден-
цияси кучаймоқда.

Аралаш сайлoв тизими ҳозирда 
Германия, Испания, Япoния, Вен-
грия, Австралия, Янги Зеландия, 
Гвинея, Албания, Жанубий Кoрея, 
Литва, Сомали, Мексика каби мам-
лакатларда ва Тайванда (ХХР), МДҲ 
дoирасида эса Россия, Арманистoн, 
Қозоғистон, Oзарбайжoн, Грузия – 
жами 40 га яқин давлатларда амал 
қилмоқда.

Масалан, Австралияда парла-
ментнинг бир палатаси мажоритар 
тизим, иккинчиси эса пропорционал 
тизим асосида сайланади. Мисрда 
эса аралаш тизим партиявий рўйхат 
бўйича овоз бериш ва якка тар-
тибдаги сайловларнинг комбинация-
сидан иборат: ҳар бир сайлов окру-
гида биттадан индивидуал номзод 
сайланади, қолган ўринлар эса пар-
тия рўйхатидагилар ўртасида тақ-
симланади. Мексика Қўшма Штат-
ларида Федерал Конгресснинг Де-
путатлар палатаси мажоритар тизим 
асосида сайланадиган 300 депутат-
дан ва пропорционал вакиллик ти-
зими асосида сайланадиган 100 де-
путатдан иборат.

Парламент мандатларининг шакл-
ланишидаги ўзаро тақсимоти ҳам 
турли хорижий давлатларда тур-
лича бўлиши мумкин. Мисол учун, 
Қозоғис тонда парламент қуйи па-
латаси депутатларининг 70 фоизи 
пропорционал тартибда, қолган 30 
фоизи мажоритар тизим асосида 
сайланади. Германияда эса депу-
татларнинг 81 фоизи пропорционал 
тартибда, қолган 19 фоизи мажори-
тар тизим асосида сайланади.

Аралаш сайлoв тизимида сайлов-
дан олдин ҳар бир партия ўз потен-
циал нoмзoдлари рўйxатини тузади 
ва бу рўйxатга кирган нoмзoд бир 
мандатли сайлoв oкругида ўткази-

сайлов округига эга бўлишмайди. 
Бундай депутатлар ва сайловчилар 
ўртасидаги муносабатларни шакл-
лантириш учун асосий масъулият 
сиёсий партиялар фракцияси зимма-
сида бўлади. Шунга мувофиқ, амал-
даги қонунларга тегишли қўшимча-
лар киритилиб, партия рўйхати асо-
сида сайланадиган депутатларнинг 
сайловчилар билан алоқаси теги-
шинча сиёсий партия фракцияси то-
монидан белгиланиши мустаҳкам-
лаб қўйилди.

Шундай қилиб, аралаш сайлов ти-
зими жамиятдаги мавжуд барча сиё-
сий кучлар иштироки ва мувозана-
тини акс эттирувчи профессионал 
парламентни шакллантириш имко-
нини беради. Бунда қонун ижодкор-
лиги фаолиятининг сифати ва сама-
радорлиги ҳам ошади, зеро, аралаш 
тизим асосида сайланган депутат-
лар корпуси амалдаги қонунчиликни 
такомиллаштиришга анча фаолроқ 
тайёргарлик кўргани боис, улар-
нинг қонун лойиҳаларини тайёр-
лаш ва уларни амалга ошириш 
бўйича талаб лари ҳам шунчалик 
юқори бўлади.

Аралаш сайловларда депутат-
ларнинг бир қисми пропорционал 
асосда сайлангани боис, уларнинг 
сиёсий партиялар билан алоқалари 
анча мустаҳкамланади. Ўз навба-
тида, сиёсий партияларнинг роли 
ва нуфузи ҳам ошади, уларнинг 
Сайлов олди дастурлари ва сиёсий 
фаолиятида аҳолининг турли гуруҳ 
ва қатламлари манфаатлари ҳамда 
жамоатчилик фикрини ҳисобга олиш 
тенденцияси кучаяди.

Энг муҳими, аралаш сайлов ти-
зими сиёсий жараёнлар узвийлигини 
ва сиёсий анъаналар бардавомли-
гини таъминлайди. Бу эса, ўз навба-
тида, сиёсий институтларнинг бир 
маромда, барқарор фаолият юри-
тишига, сиёсий тизимда демокра-
тик тамойиллар ва қадриятларнинг 
устуворлигини таъминлашга хизмат 
қилади.

асосда сайлангани боис, 
уларнинг сиёсий партиялар 
билан алоқалари анча 
мустаҳкамланади. 
Ўз навбатида, сиёсий 
партияларнинг роли ва 
нуфузи ҳам ошади, 
уларнинг Сайлов олди 
дастурлари ва сиёсий 
фаолиятида аҳолининг 
турли гуруҳ ва қатламлари 
манфаатлари ҳамда 
жамоатчилик фикрини 
ҳисобга олиш тенденцияси 
кучаяди.

Халқаро муносабатларда даража ва сифат нуқтаи назаридан ташрифлар қуй-
идаги турларга ажратилади:

ДАВЛАТ ТАШРИФИ – давлат раҳбарларининг энг юқори даражадаги 
ташрифи ҳисобланиб, бунда тадбирлар протоколи ва кутиб олиш маросимлари 
сони жиҳатидан энг тўлиқ ташриф туридир. Делегация таркиби одатда чеклан-
майди. Хавфсизлик, жойлашув, овқатланиш, хизмат кўрсатиш ва меҳмонларни 
кузатиб борувчилар олдиндан келишилади. Тантанали кутиб олиш маросимла-
рига катта аҳамият қаратилади. Бундай маросимлар орқали икки мамлакат ўр-
тасидаги муносабатлар қай даражада эканига урғу берилади.

Протоколда учрашувларнинг вақти ва жойи, қатнашувчилар қатъий белги-
лаб қўйилади. Шунингдек, меҳмон ёки унинг турмуш ўртоғи истагига кўра, 
диққатга сазовор жойларга саёҳат ҳам уюштирилиши мумкин. Давлат ташри-
фини фақат давлат раҳбарлари амалга оширади.

РАСМИЙ ТАШРИФ – хорижий делегациялар ва расмий меҳмонларни ку-
тиб олишнинг юқори даражали турларидан бири. 

Давлат раҳбарининг бир давлатга иккинчи ёки ундан кейинги юқори дара-
жадаги ташрифи ҳам шундай аталади. Расмий ташрифда давлат ташрифидаги 
каби тадбирлар ўтказилади. Бироқ тантаналар ва кутиб олиш, кузатиш билан 
боғлиқ маросимлар нисбатан камтарроқ ташкил этилади. Расмий ташриф билан 
мамлакатнинг Бош вазири ёки Ташқи ишлар вазири раҳбарлигидаги делегация 
ҳам келиши мумкин. 

АМАЛИЙ ТАШРИФ – давлат арбоби ёки делегациянинг муҳокама, 
маслаҳатлашув, халқаро анжуманларда ва миллий кўргазмаларда қатнашиш, 
халқаро шартномаларни имзолаш учун қиладиган ташрифи ҳисобланади.

Амалий ташрифда учрашув жойида давлат байроқлари тикилади. Лекин 
фахрий қоровул саф тортмайди. Меҳмонлар шарафига нонушта ёки тушлик 
ташкиллаштирилади. Одатда бундай ташриф 1– 1,5 кун давом этади.

НОРАСМИЙ ТАШРИФ – давлат арбобларининг жамоатчилик анжуман-
лари, йиғилиш ва кўргазмалар очилиши, спорт мусобақалари ва танловларда 
меҳмон сифатида қатнашиш, ўз давлати элчиси ҳузурига ёки туризм мақсадида 
келишидир. Норасмий ташрифда одатда протокол бўйича ўтказиладиган тад-
бирлар бўлмайди.

ЙЎЛ-ЙЎЛАКАЙ ТАШРИФ – юксак мартабали меҳмоннинг учинчи мамла-
катда йўл-йўлакай ва қисқа вақт бўлишидир. Бунда кутиб олиш ва кутиш билан 
боғлиқ турли тантанавор жиҳатлар минимум даражага тушади.

«ГАЛСТУКЛАРСИЗ» УЧРАШУВ – тантанали маросимлар минимум да-
ражада бўлади ва ҳар бир ҳолат учун алоҳида тартиб белгиланади.

Давлат арбоблари ўртасидаги «галстукларсиз» учрашувларда дипломатик 
протокол қоидаларига кўп ҳолларда амал қилинмайди.

ХАЛЈАРО ХАЛЈАРО 
ДИПЛОМАТИЯДАГИ ДИПЛОМАТИЯДАГИ 
ТАШРИФЛАР ТАШРИФЛАР 

Анасхон УСМОНОВ, 
«Адолат» СДП Сиёсий Кенгаши Марказий 
аппарати Мафкуравий ишлар ва 
дастурий ҳужжатлар билан ишлаш 
бошқармаси етакчи мутахассиси

Энг омадсиз Энг омадсиз 
одамодам

У 7 ёш пайтида тўлов-
ларни тўламаганлиги учун 
оиласи яшаётган уйларидан 
қувиб чиқарилган. Шундан 
сўнг у ўзини ва яқинларини 
нима қилиб бўлса ҳам боқиш 
учун ишлашига тўғри келган. 
9 ёшида онаси вафот этган, 
22 ёшида эса дўкондаги 
курьерлик ишини йўқотган.  У адвокатликка ўқишни хоҳлаган, 
аммо унда етарлича маълумот бўлмаган.  23 ёшида битта кичик­
роқ дўконга шерик бўлиш учун анча қарзга ботган.  26 ёшида биз-
несдаги шериги вафот этгач, унга кўп йиллар давомида тўлашига 
тўғри келган катта қарз мерос қолган.  28 ёшида 4 йилдан бери уч-
рашаётган қизига турмуш қуришни таклиф қилган, аммо қиздан 
рад жавобини олган. 37 ёшида, учинчи уринишдан сўнг, Конгрессга 
сайланган, лекин икки йилдан сўнг қайта сайланишга муваффақ 
бўлмаган. 41 ёшида тўрт ёшли ўғли вафот этган, 45 ёшида у яна 
Сенатга киришга уринган ва яна муваффақиятсизликка учраган. 
51 ёшида АҚШ Президенти этиб сайланган. Бу омадсиз одамнинг 
исми Авраам Линкольн эди.

 Диққат ,  янги  рукн Диққат ,  янги  рукн :  :  
БУ ҲАҚДА БУ ҲАҚДА 
БИЛАСИЗМИ?БИЛАСИЗМИ?

Муассис: Муассис: 
“Адолат” СДП “Адолат” СДП 

Сиёсий Сиёсий 
КенгашиКенгаши

Таҳрир ҳайъати:

Робахон МАХМУДОВА
Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 

Қодир ЖЎРАЕВ
Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Собир ТУРСУНОВ

Бўлимлар:
Котибият –  71 288-42-14 (144); 90 900-72-15
Қабулхона – 71 288-42-12 (141) факс; 

Навбатчи муҳаррир – Камол Матёқубов 
Масъул котиб – Абдуғани Содиқов

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  700

“Шарқ” НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 3004
Босишга топшириш вақти — 21.00

Босишга топширилди — 21.10
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани “Шарқ тонги” кўчаси, 23-уй.

Газета 1995 йил 22 февралдан 
чиқа бошлаган    

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

Биз одатда кўпчилик эплай олмайдиган ишларни қила оладиган нодир истеъдод эгаларига ҳавас, ҳайрат кўзи билан 
қараймиз.  Уларнинг маҳоратли чиқишларидан завқ оламиз,  руҳланамиз.  Шубҳа йўқки,  юксак сабр-матонат, 
қийинчилик ва тўсиқлар олдида енгилмаслик иқтидорни сайқаллайди, киши иродасини тоблайди. Шундай ирода 
соҳибларидан бири автоҳалокат туфайли тўшакка михланиб қолгач, ўзини чалғитиш учун кубик-рубик йиғишни ўрганган 
бўлса, ҳозирда ундан ажойиб расмлар чиза олади, ҳаттоки оддий ип ёрдамида ҳам бу ишни маҳорат билан уддалайди. 

Бу галги суҳбатдошимиз ана шу ишларни уддалайдиган, юртимизда тўла оммалашиб улгурмаган мозаик арт санъат 
йўналишида таниқли ижодкорга айланган ватандошимиз Ҳусан МИРЗАҲАБИБОВ бўлди. 

– Юртимизда сиз каби ноодатий иқти-
дор соҳиблари борлигини газетхонла-
римизга маълум қилишдан хурсандмиз. 
Келинг, даставвал ўзингиз ҳақингизда 
қисқача тўхталсак. 

– Таклифингиздан бошим кўкка етди. Ёшим 
19 да. Жиззах вилоятининг Зомин тума-
нида туғилганман. Айни пайтда инстаграмда 
"Husan Mee" номли саҳифа очиб, шу орқали 
ўз ижод намуналаримни юртдошларимизга 
намойиш қилиб келяпман. Аслида бу иш би-
лан шуғулланишим хаёлимга ҳам келмаган. 
Бироқ ҳаёт кутилмаган воқеалар, синовларга 
бой экан... 

– Саҳифангизни бугун салкам 500 мингга 
яқин юртдошимиз кузатмоқда. Албатта, 
ҳайрат ва ҳавас ҳисси билан. Сабаб эса 
иқтидорингиз, иқтидор бўлганда ҳам ан-
тиқаси, шундай эмасми? 

– Эътироф учун раҳмат! Юқорида айтга-
нимдек, мозаик арт ҳаётимни тубдан ўзгар-
тириб юборди. Келинг, сизга шу ҳақида гапи-
риб бераман. Мактабга қатнайдиган одатий 
кунларимдан бирида автоҳалокатга учрадим. 
Бахтсиз ҳодиса анча жиддий бўлган. Нати-
жада оёғимдан олган жароҳат туфайли 1,5 
йил ётиб қолдим. Шифокорлар махсус сим 
мослама қўйган, муолажа вақтида оғриққа чи-
даб бўлмасди. Юролмасдим. Бу кишига руҳий 
азоб бераркан. Ягона фик рим: "Оёғимни ке-
сиб ташламаса бўлгани", эди. Ўша пайтда 
зерикканимдан қўлимга кубик-рубик олиб, 
йиғишни бошладим. Шу билан тенг равишда 
машҳур мнемотренер Давронбек Турдиевнинг 
ўқув курсига ёзилдим. Курс давомида  хоти-
рани мустаҳкамлаш, тез фурсатда кубик-ру-
бик йиғиш сабоқларини пухта ўзлаштирдим. 
Кейинчалик кубикдан расм чизишга қизиқиб, 
бу иш билан астойдил шуғулландим. Биринчи 
марта таниқли блогер Дилшод Назаров (Dili.
mee) суратини чизганман. Нимагалигини ўзим 
ҳам билмайман, балки мухлислик қилгандир-
ман. Ваҳоланки, илк иш учун вариантлар кўп 
эди. Ижодимни айнан шу одамдан бошлага-
нимга афсусланаман. Бунинг арзирли сабаб-
лари бор. Бу учун 3 кун вақтим кетган. Би-
ринчи чизганимда, расм қулаб тушган. Бунга 
доскам йўқлиги сабаб бўлганди. Доска яса-
тиб, расмни яна 3 кун давомида чиздим. 
Эълон қилганимда, расмни Dili.mee инста-
грам орқали кўрган, шунчаки раҳмат айтган, 
холос. Мен бўлса, расмни саҳифасига қўяди, 
кўпчиликни бундан хабардор қилади, деб ўй-

лаган эканман. Ундан қаттиқ хафа бўлдим. 
Орадан вақт ўтиб, Дилшод Назаровга яна му-
рожаат қилдим. Аввалги расмни 726 та ку-
бикда чизган бўлсам, иккинчисида 3000 та 
кубикдан фойдаландим. Бу сафар Dili.mee 
ижодий ишимни саҳифасига қўйди ва изоҳ 
ёзди. Барибир мақсадимга етдим-ку, дедим 
ўзимга-ўзим. 

– Кузата туриб амин бўлдимки, асарла-
рингизда кўпроқ машҳур давлат ва жамоат 
арбоблари, таниқли шахслар, давлатимиз 
рамзларини акс эттираркансиз... 

– Буни кўпчилик ҳар хил ўйлашади. Баъ-
зилар машҳурларни чизсам, ишларим тез 
ҳал бўлишини, таниш-билиш орттиришга 
қизиқишимни таъкидлашади. Лекин ундай 
эмас. Мен чизаётган одам кўпчиликка таниш 
бўлса, асарнинг қай даражада ўхшаганини 
пайқай олади, баҳо бериши мумкин. Энди 
машҳурларни, давлат рамзларини акс этти-
ришга келсак, бу қизиқиш. Dili.meeдан кейин 
эстрада артисти Элёрбек Мелибоевни акс эт-
тирдим. Бу энди бошқа дунё. Уларнинг қўл-
лаб-қувватлови сабаб "Zo‘r tv" телеканали-
даги "Uxlamaysizmi?" тунги дастурида эфирга 
чиқдим. Элёр ака билан бирга бир кун юрдим. 
Буларнинг ҳаммаси мен учун ўта ҳаяжонли, 
завқли бўлган. Кейин Отабек Умаровни чиз-
дим. Акамнинг тавсияси ва бу одам мени қўл-
лаб-қувватлайди, деган ниятда. Ўша пайтлар 
Рамазон ҳайити арафаси эди. Кўрмаса ке-
рак, деб ўйлаганман. Лекин ундай бўлмади. 
Қисқа фурсатда уларнинг номидан бир одам 
алоқага чиқиб, Отабек Умаров расмини чиз-
ганимдан хурсанд бўлганини, Тошкентга 
таклиф қилаётганини айтди. Қандайдир са-
баблар билан бора олмадим. Кўп вақт ўт-
масдан менга улар ҳайитлик юборибди. Шу 
пулга битта Iphone олдим. Шундан сўнг виде-
оларим сифати ошди. Отабек аканинг қувват-
лови сабаб Прези дентимизнинг суратларини 
чизишни режалаштирдим. Катта тайёргарлик 
ишлари олиб бориб, "Humo Arena" мажму-
асида 2 кун давомида 11 мингта кубикдан 7 
соат ичида Шавкат Мирзиёев расмини чиз-
дим. Сурат ўлчами 8 метрга 5,5 метр. Ишон-
сангиз, шу баҳонада "Гиннеснинг рекордлар 
китоби"га киришни ўйлаганман. Бироқ удда-
лай олмасам-чи, биринчисида ҳовлиқмай, 
деб бу аҳдимдан воз кечдим. Шу вақт ора-
лиғида 727 дона кубикдан биринчи Президен-
тимиз Ислом Каримов суратини чизиб, ра-
фиқалари Татьяна Каримовага совға қилдим. 

Уларнинг кўзларидаги мамнунликни кўрга-
нимда, мендан бахтли одам йўқ эди. 

– Кубик-рубикдан расм йиға олишин-
гизни тушунса бўлади, ҳар ҳолда ранглар 
қиёфаларни англатишга хизмат қилади. 
Лекин ипдан реал асар яратиш ўз-ўзидан 
шаклланганига ишонгимиз келмаяпти. Бу 
қийин эмасми? 

– Бу ҳам мозаик арт йўналишининг бир 
тури. Ранглари чалкаш кубикни йиғиш бир ма-
шаққат бўлса, ундан расм яратиш икки карра 
мушкул. Энди ипдан расм чизиш ҳам мурак-
каб, кубик-рубикка нисбатан қийинроқ. Ипдан 
расм чизишга 7-8 соат вақтим кетса, кубикда 
камроқ вақт сарфлайман. Чунки бир кунда қў-
лингиздан 1000 тага яқин кубик ўтса, вақтлар 
ўтиб, бу сизга ўйинчоқ ишдек кўринаркан. Ку-
бикда ишлаш ақлий жиҳатдан тез чарчатиб 
қўяди одамни. Ранглар орқали расм эскизини 
ҳис қила олишингиз керак. Ипни-ку, гапирмай 
қўя қолайлик. Баъзида менга яқинларим, та-
нишларим дунё миқёсида 3-4 сония да ку-
бик-рубик йиға олаётган одамлар видеосини 
ташлайди. Менга бу қизиқмас, очиғи. Негаки, 
мен спидкубер (тез терувчи) эмасман. Шу-
нинг учун бефарқ бўлишга уринаман бундай 
хабарлар юборилганда. Негаки, 5 дақиқа ол-
дин – 5 дақиқа кейин бўлгани билан ҳеч нима 
ўзгармайди. Хўп, рекордни янгилаш, 3 сони-
яни балки 2,5 ёки 2 сония қилиш керакдир 
балки?! Бироқ бунинг учун 3-4 ёшингиздан 
бошлаб ҳар куни камида 5-6 соат шуғуллани-
шингиз керак бўлади. Агар шуни бажарсангиз, 
қатъий тартибда шуғуллансангиз, ғалаба қили-
шингиз мумкин, такрор айтаман, мумкин. Мен 
буни истамайман, шунинг ўрнига тил ёки замо-
навий касб ўрганган маъқул, менимча. 

– Буюртма асосида ҳам расм яратар 
экансиз. Нархларда тафовут борми? Ҳар 
кимни ҳам иқтидор мевангиздан баҳра-
манд қила оласизми? 

– Исталган одам ўзининг ёки яқинлари-
нинг расмини чиздиришга буюртма бериши 
мумкин. Нарх борасида аниқ миқдор белги-
лаганмиз. Эсдалик учун ҳам чизиб берамиз 
гоҳида. Аммо айтиш керакки, кубик-рубик-
дан кўра, ипда чизилган расм бироз қимма-
троқ бўлади. 

–  Даромадингиз борасида нима дея 
оласиз? Шу иқтидор ортидан моддий им-
кониятингиз қай даражада юксалмоқда?

 – Фаолиятимни бошлаётганимда, юқо-
рида айтганимдек, тўшакка михланган пай-
тим 1000 долларга яқин пул йиғиб, ҳамма-
сини кубик-рубик олишга сарфлаганман. Би-
ринчи марта 726 та кубик олгандим. Буни 
уйдагиларим кўриб, бош қача муносабат бил-
диришган. Ишонишмаган муваффақият қо-
зонишимга. Бор пулини ўйинчоққа сарфлаб 
келибди, деб ўйлашган. Аммо ҳозир топа-
ётган даромадим икки-учта оилани боқишга 
бемалол етади. Тенгдошларимга қараганда, 
икки-уч ҳисса кўп топаман. Қанчалик меҳр 
берсам, кўп шуғуллансам, шунча кўп пул 
ишлашим мумкин. Бироқ бу менинг шунчаки 
хоббим. 

– Нима деб ўйлайсиз, шогирдлик 
бўйича таклифлар бўлса, қабул қила-
сизми, ўргатишдан қочмайсизми? 

– Шогирдликка олиш бўйича таклифлар 
кўп бўлган. Зоминнинг ўзида салкам 100 на-
фарга яқин ёш шу ҳунарни ўрганмоқчи бў-
лишди. Ҳафтада 6 кун 2 маҳалдан 4 та гу-
руҳга дарс ўтардим. Лекин менда бунга 
жисмоний имконият, вақт масаласи муаммо 
бўлган. Устоз бўлиш осон эмас экан... 

– Келгуси режаларингиз, мақсадларин-
гиз қандай?

– Тадбиркорлик ва бизнес қилишга қи-
зиқаман. Олий таълим олмоқчиман. Яқин 
икки-уч йил ичида бу фаолиятимни тўхтата-
ман, албатта. Одамларнинг етарли даражада 
ишимга баҳо бермаслиги, бефарқлиги, "ўйин-
чоқ ўйнаб, пул топади", деган фикрда қоли-
шини хоҳламайман. 

– Суҳбатингиз учун ташаккур! 

Илҳомжон АБДУСАЛОМОВ 
суҳбатлашди 

,
Бу ҳам мозаик арт йўна-
лишининг бир тури. 
Ранглари чалкаш ку-
бикни йиғиш бир ма-
шаққат бўлса, ундан 

расм яратиш икки карра мушкул. 
Энди ипдан расм чизиш ҳам му-
раккаб, кубик-рубикка нисбатан 
қийинроқ. Ипдан расм чизишга 
7-8 соат вақтим кетса, кубикда 
камроқ вақт сарфлайман. Чунки 
бир кунда қўлингиздан 1000 тага 
яқин кубик ўтса, вақтлар ўтиб, бу 
сизга ўйинчоқ ишдек кўринаркан. 
Кубикда ишлаш ақлий жиҳатдан 
тез чарчатиб қўяди одамни.

Суд залида ҳозир бўлганлар-
нинг айримлари панжара ортида 
ўтирган 26 ёшли йигитга ачиниш 
билан қараса, бош қаларининг 
нигоҳида нафрат учқунлари 
чақнайди. Биринчи тарафдаги-
лар унинг ёш умри хазон бўлаёт-
ганига ачинса, бошқалар шу ёшда 
бир эмас, бир нечта жиноятга қўл 
ургани учун унга ғазаб билан қа-
райди.

Афсуски, энди вақтни ортга 
қайтаришнинг иложи йўқ. С.Т. 
20 ёшида жиноятга қўл уриб, жа-
золанган эди. Бироқ у бундан те-
гишли хулоса чиқармади. Ёшлик-
нинг куч-ғайратидан унумли фой-
даланишни ўзига эп кўрмади. 

У шу йил 24 январь куни Шота 
Руставели кўчасида автомашина 
ичида бўлган жабрланувчи қизга 
тегишли 2.000.000 сўмлик теле-
фон аппарати, 5.000.000 сўмлик 
ноутбук ҳамда бир дона 100.000 
сўмлик ноутбук сумкасининг қа-
ровсиз қолдирилганлигидан фой-
даланиб, ўғирлаб, воқеа жойидан 
яширинган. 

– Аслида бу қизга уйланмоқчи 
бўлиб учрашган эдим, – деди судда 
судланувчи С.Т. – Бироқ қизнинг 
ота-онаси рад жавобини беришди. 
Шундан сўнг у билан гаплашиб 
олмоқчи бўлдим. Биз учрашдик. 
Таксида гаплашиб кетаётиб, Шота 
Руставели кўчасига келганимизда 
қиз ҳужжатларидан нусха олиш 
мақсадида ҳайдовчидан машинани 
тўхтатишни сўради. Қиз нусха 
олиш учун дўконга кириб кетган-
лигидан фойдаланиб, унинг ма-
шина ичида қолдирилган теле-
фон ва ноутбугини ўғирладим. 
Телефонни номаълум шахсга 
630.000 сўмга, ноутбукни эса 
1.000.000 сўмга сотдим. Энди 
бошқа ўғирлик қилмайман. Ен-
гилроқ жазо беришингизни 
сўрайман...

 Суд судланувчига жазо тайин-
лашда айбига иқрорлиги, қил-
мишидан пушаймонлиги ҳамда 
бошқа жиҳатларни эътиборга 
олди. С.Т. 4 йил 1 ой муддатга 
озодликдан маҳрум этилди. 
Жазони қаттиқ тартибли коло-
нияда ўташи белгиланди.

Шу ўринда бир гап. С.Т.нинг 
тенгдош лари ҳар куни ўқишга, 
ишга отланишади. Улар кунла-
рини мазмунли ва фойдали ўт-
казишади.  С.Т эса ҳаммасидан 
маҳрум бўлди.

Жиноятга Жиноятга 
жазо жазо 
муқаррармуқаррар

Ёшлик шиддати 
жўшқин дарёга қиёсла-
нади. Асов дарё пўрта-
налар ҳосил қилганча 
йўлида учрайдиган 
ҳар қандай ғовни су-
риб кетишга қодир бўл-
ганидек, ёшликдаги 
куч-ғайрат ҳам не-не 
ишларни бажаришга 
ундамайди кишини. Би-
роқ, минг афсуски, ора-
мизда умрини бесамар, 
мазмунсиз ўтказаётган 
ёшлар ҳам учраб ту-
ради.

,

Ґусан Ґусан МИРЗАҐАБИБОВМИРЗАҐАБИБОВ::

ХАЗОН ХАЗОН 
Б¤ЛГАН Б¤ЛГАН 
ЎШЛИКЎШЛИК

Азимжон 
ҲАКИМОВ,
Жиноят ишлари 
бўйича 
Яккасарой туман 
судининг судьяси

So‘nggi sahifaSo‘nggi sahifa

“ГИННЕСГА КИРИШИМГА “ГИННЕСГА КИРИШИМГА 
БИР БАХЯ КОЛГАНДИ...”

Сенинг тенгдошинг
Сенинг тенгдошинг

